भारत सरकार
विदेश मंत्रालय
राज्य सभा
अतारांकित प्रश्न सं. 48
05.12.2013 को उत्तर दिए जाने के लिए
पेशेवर सेवाओं हेतु सलाहकारों की भर्ती करना 
48
डा.जनार्दन वाघमरेः
क्या विदेश मंत्री यह बताने की कृपा करेंगे किः
(क) 
क्या उनके मंत्रालय ने विगत तीन वर्षों में पेशेवर सेवाओं हेतु सलाहकारों की भर्ती की थी; 
(ख) 
यदि हां, तो मंत्रालय द्वारा भर्ती किए गए सलाहकारों का ब्यौरा क्या है और ऐसे सलाहकारों की भर्ती करने के लिए अपनाए गए मापदण्ड क्या हैं;
(ग)
क्या ऐसे सलाहकरों की भर्ती करने से पूर्व कार्मिक और प्रशिक्षण मंत्रालय से परामर्श किया गया था; और
(घ)
यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?
उत्तर
विदेश राज्य मंत्री
(श्रीमती प्रनीत कौर)
(क)
जी, हां। 
(ख)
विदेश मंत्रालय द्वारा समय-समय पर कार्य संपन्न करने के लिए, जिसमें विशिष्ट क्षेत्र संबंधी विशेषज्ञता की आवश्यकता होती है, और जो आंतरिक तौर पर आसानी से उपलब्ध नहीं हो तो उपयुक्त अर्हताप्राप्त परामर्शदाताओं की भर्ती की जाती है। परामर्शदाताओं की भर्ती के लिए अपनाया गया मापदण्ड सामान्य वित्तीय नियमों, 2005 के प्रावधानों तथा समय-समय पर सरकार द्वारा जारी किए गए दिशा-निर्देशों के अनुसार है। निर्धारित मापदण्डों के मद्देनजर विदेश मंत्रालय परामर्शदाताओं की भर्ती मुख्य तौर पर अन्य विकासशील देशों में विकासात्मक सहयोग परियोजनाओं के कार्यान्वयन, मुख्यालय तथा विदेश स्थित भारतीय मिशनों/केन्द्रों में संपत्तियों के अधिग्रहण/निर्माण तथा समयबद्ध विशिष्ट कार्यों को संपन्न करने के लिए करता है जिसके लिए मंत्रालय के अंदर कोई प्रासंगिक विशेषज्ञता उपलब्ध नहीं हो। 
(ग)
जी, नहीं।
(घ)
कार्मिक व प्रशिक्षण विभाग के प्रासंगिक अनुदेशों तथा वित्त मंत्रालय द्वारा "परामर्शदाताओं की नियुक्ति के संबंध में जारी की गई नीति तथा प्रक्रिया नियम पुस्तिका" में निहित दिशा-निर्देशों, सामान्य वित्तीय नियमों, 2005 के प्रावधानों का अनुपालन करते हुए परामर्शदाताओं की नियुक्ति की जाती है। 
*****
